
Nilakarnakritam Balakrishna Stotram

நீலகர்ணக்ரு’தம் பா³லக்ரு’ஷ்ணஸ்தோத்ரம்

ப்ரணநாம முஹு: க்ரு’ஷ்ணம் பா³லக்ரு’ஷ்ணம் பரேஶ்வரம் ।
வ்ரு’காயநோ மஹர்ஷிஶ்ச ஸ்தோத்ரம் சகார வை ஹரே:॥ 26॥
பூஜநம் ப்ரசகாராऽஸௌ ஶாலவ்ரு’க்ஷத³லைஸ்ததா³ ।
வ்ரு’ஷ்டிஜலைர்மநோபா⁴வை: புபூஜ பரமேஶ்வரம் ॥ 27॥
யேந ரக்ஷா க்ரு’தாऽऽரம்பே⁴ ப்³ரஹ்மண: பரமேஷ்டி²ந: ।
தேந த்வயாऽத்ர மே ரக்ஷா க்ரு’தா துப்⁴யம் நமோ நம:॥ 28॥
யேந ரக்ஷா க்ரு’தா பூர்வம் ஸத்யவ்ரதஸ்ய ஸாக³ரே ।
தேந த்வயாऽத்ர மே ரக்ஷா க்ரு’தா துப்⁴யம் நமோ நம:॥ 29॥
யேநாப்³தி⁴மந்த²நே ரக்ஷா ப³ஹூநாம் வை க்ரு’தா புரா ।
யேந தே³வா ரக்ஷிதாஶ்ச தை³த்யாஸ்து விநிபாதிதா:॥ 30॥
யேந து³க்³தா⁴ மேதி³நீ ச ரக்ஷிதா: ப்ராணிந: புரா ।
யேந ஸாக³ரதலகா³ ரக்ஷிதா வைக்ஷிதி: புரா ॥ 31॥
யேநாऽங்கு³ஷ்ட²ஜலேநைதத்³ப்³ரஹ்மாண்ட³ம் பாவநம் க்ரு’தம் ।
தேந த்வயாऽத்ர மே ரக்ஷா விஹிதா தே நமோऽஸ்து ச ॥ 32॥
யேந த்⁴ருவஶ்ச ப்ரஹ்லாதோ³ ரக்ஷிதௌ பா³லகௌ புரா ।
யேந பா³ணாஸுரஶ்சாத்ர கா⁴தித: பரமாத்மநா ॥ 33॥
தலாஜா ரக்ஷிதா யேந மோக்ஷிதா ஶரணாக³தா ।
தை³த்யோ த³மநகோ யேந மோக்ஷித: பரமாத்மநா ॥ 34॥
கங்கதாலா மோக்ஷிதாஶ்ச நாரகா மோக்ஷிதாஸ்ததா² ।
ஸாலமாலோ நாஶிதஶ்ச யேந தேநாऽவிதோऽஸ்மி ச ॥ 35॥
பா³லா: ப்ரமோக்ஷிதா யேந ராஜ்யமாதா ப்ரமோக்ஷிதா ।
வல்லீதீ³நோ நாஶிதஶ்ச வராடகோ விநாஶித:॥ 36॥
வநஸ்பத்யாத³யோ யேந ரக்ஷோபா⁴வாத்³விமோசிதா: ।

1



நீலகர்ணக்ரு’தம் பா³லக்ரு’ஷ்ணஸ்தோத்ரம்

தே³வாயநஸமுத்³தா⁴ரஶ்சாண்டா³லயோநித: க்ரு’த:॥ 37॥
கந்தா²த⁴ர: க்ரு’தோ யேந சிரஞ்ஜீவோऽபி வை தத: ।
ரணங்க³மேந புத்ரேண தாரிதோ யேந ஶார்ங்கி³ணா ॥ 38॥
மாँஜாம்ம்பி³கா ரக்ஷிதா ச ம்லேச்சா² விநாஶிதாஸ்ததா² ।
ரக்தபீ³ஜோ நாஶிதஶ்ச யேந தேநாऽவிதோऽஸ்ம்யஹம் ॥ 39॥
ஜலமக்³நோ ந்ரு’பதிஶ்ச ரக்ஷிதோ ஹ்யுத³யாபி⁴த:⁴ ।
வஸுமேதோ⁴ ரக்ஷிதஶ்ச ஜலே யேந நமோऽஸ்து தே ॥ 40॥
ஜ்யாமக⁴ஸ்தாரிதோ யேந சௌரேப்⁴ய:ஸுத⁴நோऽவித: ।
த்ர்யஷ்டகாருர்மோக்ஷிதஶ்ச யேந துப்⁴யம் நமோऽஸ்து தே ॥ 41॥
ஹிரண்யகேஶஶிஷ்யாஶ்ச ஸஜீவா யேந வை க்ரு’தா: ।
வ்ரு’ஹத்³வர்சாஸ்தாரிதஶ்ச ப³லேஶ்வரோऽபி மோக்ஷித:॥ 42॥
ஜயத்⁴வஜோ மோக்ஷிதஶ்ச யேந துப்⁴யம் நமோऽஸ்து மே ।
ஐலவிலா தாரிதா சாऽத⁴ர்மஜீவோ விநாஶித:॥ 43॥
மஹாமாரீ நாஶிதா ச ம்ரு’தா யேந து ஜீவிதா: ।
உஷ்ணாலயப்ரஜா வாரிம்ரு’தா யேந ப்ரஜீவிதா:॥ 44॥
சக்ரவாக்யை ஜலம் யேந கி³ரிஶ‍்ரு’ங்கே³ஸமர்பிதம் ।
மார்ஜாரீபா³லகா யேந வஹ்நிப்⁴ராஷ்ட்ர்யாம் ப்ரரக்ஷிதா:॥ 45॥
கிம்புருஷப்ரதே³ஶாஶ்ச ப்ராக்³ஜ்யோதிர்பூ⁴ப்ரதே³ஶகா: ।
யஜ்ஞாத்³யை: பாவிதா யேந தஸ்மை துப்⁴யம் நமோ நம:॥ 46॥
ஸமீரணோऽவிதோ யேந பவமாநோऽபி ரக்ஷித: ।
ஸந்தாரணோऽவிதோ யேந தஸ்மை துப்⁴யம் நமோ நம:॥ 47॥
தே³வாயதநகோ யேந ரக்ஷித: பரமாத்மநா ।
ப்ரேதோத்³தா⁴ர: க்ரு’தோ யேந ராஶியாநேஷு ஶார்ங்கி³ணா ॥ 48॥
ஶூரஜாரோ மோக்ஷிதஶ்ச பிஶாச்யோ மோக்ஷிதாஸ்ததா² ।
த⁴நமேதோ³ மோக்ஷிதஶ்ச யேந துப்⁴யம் நமோ நம:॥ 49॥
வோடு⁴ர்விஜ்ஞாநவாந் யேந க்ரு’தோ கா³ ரக்ஷிதாஸ்ததா² ।
பா³லக்ரு’ஷ்ணாய தே லக்ஷவாரம் மேऽஸ்து நமோ நம:॥ 50॥

மம யோகே³ந ப⁴க³வந் சாத்வாலோऽயம் ஸமுத்³த்⁴ரு’த: ।
தஸ்மை த³யாலுதே³வாய கோடிவாரம் நமோ நம:॥ 51॥
நிவாரயாऽதிவ்ரு’ஷ்டிம் ச மேகா⁴ந் ப்ரவாரய ப்ரபோ⁴ ।
ஸமாவேஶய பூராऽபோ ரக்ஷ மக்³நாந் ஹி தே³ஹிந:॥ 52॥
இத்யுக்த்வா ஸர்ஜபத்ராணி ந்யக்ஷிபந்மஸ்தகே ஹரே: ।
ஹரிம் ஶங்க²ம் ததா³ த³த்⁴மௌ மேகா:⁴ ஶீக்⁴ரம் து கோ⁴ஷத:॥ 53॥
வ்யதீ³ர்யந்த ஜலாநாம் ச வர்ஷணம் விலயம் க³தம் ।
ஜலாநி ஜலபூராஶ்ச வ்யலீயந்த நிநாத³த:॥ 54॥
ப்ராணிந:ஸுகி²நோ ஜாதா வ்ரு’காயநப்ரஸங்க³த: ।
இதிஶ்ரீலக்ஷ்மீநாராயணீயஸம்ஹிதா ।க²ண்ட³ 2।அத்⁴யாய 164-அத்⁴யாயாந்தர்க³தம்
நீலகர்ணக்ரு’தம் பா³லக்ரு’ஷ்ணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 164/26-54॥

